
Komuna e Gllogocit/Glogovac

Mustafa punonte si postier në njësitin e 
PTT të Serbisë në Gllogoc/Glogovac. Si 
zakonisht, në datën 13.02.1998, rreth orës 
7:00, ai u nis në punë. Përderisa po priste 
në stacionin e autobusëve në Obrinë e 
Epërme/Gornje Obrinje, mbi të ishte 
zbrazur një breshëri plumbash nga pushka 
automatike. E qëlluan në stomak, gjoks dhe 
kokë. Plagët ishin vdekjeprurëse. Policia 
serbe e ka kryer hetimin në vendngjarje. 
Pastaj e ka çuar kufomën e Mustafës për 
obduksion në Institutin për Mjekësinë 
Ligjore në Prishtinë/Priština. Familja­
rët e kanë varrosur Mustafën në varrezat 
e Obrisë së Epërme/Gornje Obrinje më 
15.02.1998. 
Burimet: deklarata M.K, FDH-31841; ICTY, 
IT-02-54 (S. Milošević), EX.D.290.18, FDH-
30804; FHP, Haški tribunal, Suđenje Slobodanu 
Miloševiću, XVII, 430; SMIP, Teroristički.., III, 
902 ; USCG KGDH, Regjistri.., FDH-8817; KK­
MKRFJ, Personat.., FDH-10832.

Avdullah (Behram) Nika
(2.03.1952, shqiptar nga Gllanasella/Gladno 
Selo, komuna e Gllogocit/Glogovac, elektricist, 
gjashtë fëmijë)

Avdullahu me familje kanë jetuar në fshatin 
Gllanasellë/Gladno Selo. Ai punonte në 
stacionin trafo për shpërndarjen e rrymës 
elektrike në Çikatovë të Vjeter/Staro 
Čikatovo. Në datën 14.02.1998, rreth orës 
8:00, ai u nis në ndërresën e tij të punës, e 
cila zgjaste 24 orë. Pasi që nuk u kthye në 
shtëpi deri në mëngjesin e datës 15.02.1998, 
i biri Ylberi, shkoi në vendin e punës së 
babait. Nga roja tjetër e stacionit trafo, 
Hasan Ahmeti, ai mësoi se në stacion kishte 
ndodhur një incident me policinë serbe. 
Pastaj, Ylberi me axhën e vet shkuan në 
Stacionin e Policisë në Gllogocit/Glogovac. 
Atje ka mësuar se të atin ia kishin vrarë dhe 
se trupi i tij gjendet në morgun e Prishtinës. 
Familjarët e kanë marrë kufomën e Avdul­
lahut më 16.04.1998. Në trup i kishte tri pla­
gë nga plumbat. Një ditë më vonë, familjarët 
e kanë varrosur Avdullahun në varrezat e 
Mëhallës Nika, në fshatin e lindjes në Gll­
anasellë/Gladno Selo. 

Një ditë pas varrimit, familjarët kanë 
mësuar nga Nezir Sylejmani, i cili dit­

ën kritike ishte në të njëjtin ndërresë me 
Avdullahun, se atë ditë, rreth orës 16:30, 
në stacionin trafo kishin ardhur afro dhjetë 
policë serbë [emri i njërit është i njohur 
për FDH]. I kishin lidhë Nezirin dhe Avd­
ullahun dhe i kanë marrë në pyetje për 
UÇK-në. Pastaj e kishin çuar Avdullahun 
në dhomën tjetër. Afro 4-5 minuta më 
vonë, nga ajo dhomë u dëgjua një rafal të 
shtënash. Kur dolën, policët i thanë Nezirit 
se Avdullahu tentoi që të arratisej. Më pas, 
e kanë marrë me vete trupin e Avdullahut. 
Burimet: deklarata Y.N, FDH-17207; deklarata 
Z.R, FDH-15401; KKMKRFJ, Personat.., FDH-
10832; KMDLNJ, Buletini, num. 10, january-m­
arch 1999, 23, FDH-23858; KMDLNJ, Buletini, 
num. 6, january-march 1998, 129, FDH-23807. 

Feriz (Ibush) Demaku
(8.03.1936, shqiptar nga Obria e Epërme/
Gornje Obrinje, komuna e Gllogocit/Glogovac, 
bujk, nëntë fëmijë) 

Në datën 16.02.1998, forcat serbe e filluan 
sulmin mbi fshatin Obri të Epërme/Gornje 
Obrinje, duke e detyruar popullatën të brakt­
iste fshatin. Familja e Ferizit u zhvendos në 
Baicë/Banjica, por ai nuk deshi të lëvizte nga 
shtëpia. Një muaj më vonë, më 18.03.1998, 
familjarët kanë dëgjuar se Ferizi ishte zhdukur 
në pyjet përreth fshatit Obri e Epërme/
Gornje Obrinje. Po atë ditë, i biri Ymeri u nis 
me një grup burrash për të kërkuar të atin. E 
kanë gjetur trupin e tij të pajetë në pyll. Në 
trup shiheshim shumë plagë nga armë zjarri. 
E varrosën Ferizin afër vendit ku e gjetën. Në 
datën 25.02.1999, mbetjet e tij mortore janë 
rivarrosur në varrezat e Obrisë së Epërme/
Gornje Obrinje.
Burimi: deklarata Y.D, FDH-16522. 

Shaban (Selman) Karaqica
(1.03.1929, shqiptar nga Gllanasella/Gladno 
Selo, komuna e Gllogocit/Glogovac, tregtar, 
pesë fëmijë)

Para lufte, Shabani punonte në Fabrik­
ën e Thëngjillit në Obiliq/Obilić, ndërkaq 
më vonë merrej me tregti dhe bujqësi. 
Jetonte me bashkëshorten Fazen, vajzën 
Shkurten, djalin Asllanin dhe familjen e tij 
në Gllogoc/Glogovac. Kur, më 28.02.1998, 


